	[image: image1.wmf] 

[image: image2.wmf] 

Landsstýrismaðurin í fiskivinnumálum  
 



Fiskimálaráðið 

Tórshavn, 11. august 2005
Løgtingsins Vinnunevnd
/Her

Á fundi mikudagin tann 10. august 2005 ynskti Vinnunevndin m.a. at fáa útgreinað fylgjandi spurningar:

1. Hví fiskiskapur eftir hávi verður trekt av fiskidøgunum? Og um tað er gjørligt innan fyri verandi lógarkarmar at geva loyvi til at fiska háv, uttan at hesin fiskiskapur skal trekkjast frá verandi fiskidøgunum?

Svar:

Høvuðsorsøkin til at fiskiskapur eftir hávi verður trekt av fiskidøgunum er, at eingin serskipan er gjørd fyri hendan fiskiskap. Eingin serstøk kunngerð er og Fiskimálaráðið hevur seinastu árini heldur ikki skrivað út serlig loyvi at fiska háv. 

Fiskimálaráðið er av teirri fatan, at heimild at gera serskipanir og skriva út serlig loyvi til ávísan fiskiskap. Garnaveiðan eftir havtasku og svartkalva og trolingin innan fyri 12 fj. eru skipað við kunngerðum
, sum hava heimild í § 9, stk.2, í lógini um vinnuligan fiskiskap. Trolingin eftir gullaksi er somuleiðis skipað við serligari kunngerð
.  

Eftir verandi skipan verða dagar hjá partrolarum á gulllaksaveiði og hjá garnaskipum (sum eisini hava vanligt fiskiloyvi) ikki trektir frá í vanliga loyvinum. Hjá trolbátunum verða dagar trektir av vanliga fiskiloyvinum, tá teir royna innan fyri 12 fj. 

Beinleiðis veiða eftir hávi fer fram við øðrvísi reiðskapi og á øðrum leiðum, enn vanliga línuveiðan á føroysku landleiðunum. Tí hevur verið umhugsað at gera eina serliga skipan fyri fiskiskap eftir hávi. 

Niðurstøðan hjá Fiskimálaráðnum er, at innan fyri verandi lógarkarmar er gjørligt at geva loyvi til at fiska háv, uttan at hesin fiskiskapur skal trekkjast frá verandi fiskidøgunum. 

2. Hvat skal til fyri at tað kann gerast gjørligt at leiguskráseta skip til fiskiskap í Føroyum?

Svar:
Føroysk lóggáva loyvir, at ikki føroysk skip kunnu leiguskrásetast í Føroyum, tá eitt av høvuðskrøvunum eru tilstaðar, nevnliga, at skipið ikki er føroyskt skip. Tískil kann eitt leiguskrásett skip í Føroyum ikki vera føroyskt. 

Tá skip er leiguskrásett, fær skipið føroyskt tjóðskaparbræv, og fær loyvi at sigla við føroyskum flaggi. Hetta merkir, at skipi er at meta sum føroyskt tá umræður lógdømi og rættardømi. Skipið skal lúka somu krøv sum føroysk varandi skrásett skip, og somuleiðis halda seg til galdandi lóggávu eins og føroysk skip. 

Tá tað umræður ognarviðurskiftir er annað galdandi. Leiguskrásett skip eru varandi skrásett í øðrum landi. Veðrættindir ella onnur rættindir kunnu ikki skrásetast í leiguskrásettum skipi í Føroyum, men eru skrásett í heimlandinum, har skipið eisini er varandi skrásett. Sostatt er skipið ikki at meta sum føroyskt skip, tá tað viðvíkir ognarviðurskiftum, men er at meta sum føroyskt tá umræður galdandi lóggávu, ið ásetir krøv til manning og skip.

Tað eru tvey rættarlig hugtøk galdandi, tá umræður leiguskráseting av skipum viðvíkjandi lóggávuvaldi og rættardømi. 

1) Ognarrættur, veðrættindir og onnur rættindir í einum leiguskrásettum skipi eru undirløgd tí lóggávuvaldi og rættardømi har skipið er varandi skrásett, meðan

2) skipið og tess virksemi umborð kemur undir føroyskt lóggávuvald og rættardømi.

Havandi í huga § 1, stk. 1 í skipaskrásetingarlógini, ið ásetir nær eitt skip kann verða mett sum verandi føroyskt: ”Fyri at skip skal kunna metast sum føroyskt …, má eigarin vera føroyskur” og omanfyristandandi, er eitt leiguskrásett skip í Føroyum sostatt ikki at meta sum eitt føroyskt skip, tá umræður ognarviðurskiftum.

Viðvíkjand reglunum í § 7 í lógini um vinnuligan fiskiskap

Fiskimálaráðið  er av tí fatan, at ein skipan við leiguskráseting ikki er í samsvari við § 7 í lógini um vinnuligan fiskiskap, tí í § 7, stk. 1 er ásett, at vinnuligur fiskiskapur sambært hesi lóg kann bert fara fram við fiskiførum, sum sambært ognarviðurskiftunum til eina og hvørja tí eru heimahoyrandi í Føroyum.

Í § 7, stk. 5 er ásett, at landsstýrismaðurin kann í heilt serstøkum førum gera undantøk frá treytunum sambært hesi grein.

Í viðmerkingunum til hesa áseting, sum stavar frá upprunalógini, verður sagt, at í serstøkum førum kann landsstýrið gera undantak, t.d. um útlendingar hava áhuga at royna eftir fiskasløgum á leiðum, ið føroyingar ikki hava áhuga í, men kann koma at hava týdning fyri samfelagið seinri.

Henda undantaksregla er tí neyvan ætlað til at gera eitt generelt undantak frá treytini um, at ognarviðurskiftini til eina og hvørja tí skulu eru heimahoyrandi í Føroyum.

Leiguskráseting av skipi til royndarfiskiskap

Loyvi til royndarfiskiskap er ásett í § 20, stk. 2, har tað framgongur, at royndarfiskiskapur krevur serstakt loyvi frá landsstýrismanninum, og at tað annars kunnu setast treytir í hesum sambandi.

Í § 20, stk. 1 er ásett, at Fiskirannsóknarstovan hevur loyvi at fremja vísundaliga fiskirannsóknir, við egnum ella leigaðum fiskiførum, uttan mun til reglurnar í hesi lóg.

Í § 20, stk. 3 er ásett, at landsstýrismaðurin kann uttan mun til galdandi avmarkingar í vinnuliga fiskiskapinum annars, loyva fiskiskapi sum liður í einari undirvísingar-og/ella menningarætlan.

Sum tað sæst, er ásetingin í stk. 2 ikki orðað á sama hátt sum stk. 1 og 3 viðvíkjandi um, at royndarfiskiskapur kann fremjast uttan mun reglurnar í hesi lóg. Mett verður tí at í sambandi við royndarloyvir er tað eisini ein treyt, at reglurnar í § 7 skulu fylgjast.

Um ætlanin tí er, at møguleiki skal verða fyri at leiguskráseta skip til royndarfiskiskap, er tað rættast, at ein greið heimild er fyri hesum, og eigur tí § 20, stk. 2 at verða broytt samsvarandi stk. 1 og 3.
3. Hví eru nakrir bátar skerdir á Føroya Banka við 15 døgum, frá 30 niður í 15 dagar?

Svar:

Fiskivinnustovan er ikki vitandi um at nakrir bátar eru skerdir á Bankanum úr 30 niður í 15 dagar. Eftir yvirlitunum hjá Fiskivinnustovuni verða bankaloyvi givin til fiskifør í bólkunum 3, 4B, 4A, givin við 30 døgum og til 5A ella 5B útskrivað við 15 døgum, tó við einum niðurskurði við 10 %
Bjørn Kalsø
� Kunngerð nr.62 frá 17.09.2004 um fiskiskap eftir havtasku og svartkalva við gørnum á føroysku landleiðunum og kunngerð nr. 32 frá 27.05.2004 um trolveiði innan fyri 12 fjórðingar 


� Kunngerð nr.13 frá 18.01.1993  um fiskiskap eftir gulllaksi á ytru landleiðini

